
EH Bildu Nafarroa talde parlamentarioari atxikitako foru parlamentari Irati Jiménez Aragónek, Legebiltzarreko Erregelamenduan ezarritakoaren babesean, honako galdera hau aurkezten du, Etxebizitzako, Gazteriako eta Migrazio Politiketako kontseilariak Osoko Bilkuran ahoz erantzun dezan: 
Nafarroako Gobernuaren webgunean 2024ko otsailaren 14an argitaratu zen albistearen arabera, etxebizitzen alokairu-prezioen ondorioz tentsiopean dauden zonen mapa bat taxutzeko asmoa du Nafarroako Gobernuak. Albistean adierazten zenez, Nafarroako Gobernuko Etxebizitza Zuzendaritza Nagusia datuak biltzen ari da une honetan, Nafarroan alokairuko etxebizitzen merkatuko prezio errealak zeintzuk diren jakin ahal izateko.  
Albisteak orobat zioen albait lasterren taxutuko dela tentsiopeko zonen mapa hori. 
Tentsiopeko zonak deklaratzeko aukera iaz onetsi zen estatuko legean dator jasota. Hori dela-eta, estatuko legea baino lehenago onetsi zen araudi berekia daukagu Nafarroan. Horren ondorioa da Nafarroako araudia estatukoa baino murriztaileagoa dela; besteak beste, ez duelako aukera hori aurreikusten. Hortaz, araudia aldatu beharko litzateke Nafarroan tentsiopeko zonak deklaratu ahal izateko eta, halatan, deklarazio horrek eskaintzen dituen aukerak aplikatu ahal izateko.  
Hori guztia ikusita, honako hau galdetzen diot Nafarroako Gobernuari: 
Etxebizitzako, Gazteriako eta Migrazio Politiketako Departamentuak zer epetan eta zer neurri edo aldaketaren bidez taxutu nahi du tentsiopeko zonen mapa eta nola bermatuko du deklarazio horrek gutxienez ere estatuko legean jasotako betekizun berberak errespetatuko dituela? 

